
басқармасының бөлім жетекшісі


Қазақстан Республикасының білім беруді және ғылымды дамытудың 2020-2025 жылдарға арналған мемлекеттік бағдарламасында (2019 жылғы желтоқсандағы №988 қаулы) Мектепке дейінгі тәрбие мен оқытуға тең жағдайларды және қол жеткізуді қамтамасыз ету үшін мемлекеттік жекеменшік әріптестік, оның ішінде мектепке дейінгі ұйымдардың штатты жанынан тәрбиешілер институтын құру ұсынылған.  

Бұдан басқа, аз қамтылған және көп балалардан, мүгедек балаларды тәрбиелеп отырған отбасылардан шыққан 1-2 жастағы балаларды қысқа мерзімде болу топтарын құру жөнінде әзірленетін болады. 

Жамбыл облысында 2020-2025 жылдарға арналған мемлекеттік бағдарламасының аясында және дүние жүзінде белең алып жатқан COVID -19 індетіне байланысты мектепке дейінгі ұйымдардағы  тәрбиеленушілердің денсаулығын нығайту,  тәрбие мен білім беру толқынды қамтамасыз ету мақсатында және бірінші сыныпқа  жан-жақты дамыған қабілетті тұлға дайындау мақсатында бірінші карантин кезінде облысымыздағы мектепке дейінгі ұйымдардағы  педагогтарға әдістемелік  көмек көрсету мақсатында «Бүлдіршіндер мекені» каналын ашып, педагогтар арасында шығармашылық топ құрылды. Шығармашыл топта әдіскерлер, психологтар, тәрбиешілер, логопед, музыка жетекшісі, денешынықтыру жетекшісі, бейнелеу пәні педагогтары бар. Шығармашылық топ 3-6 жастағы тәрбиеленушілермен жүргізілетін жұмыстарды стандарт талабына сай жүргізілуін реттеп, өңдеп  онлайн режиминде қадағалап, каналға жіберіп отырады. Шығармашылық топтың басты міндеттері осы карантин кезінде жүргізілетін ұйымдастырылған оқу қызметтердің сапалы әрі тәрбиеленушілерге  түсінікті, қызықты болу үшін әр пәнге арнайы  әдістемелік кешендерді жарыққа шығарады. Бүгінгі таңда әдістемелік кешендер оқу-әдістемелік кабинеттің ғылыми шығармашылық тобының зерделеуіне ұсынылған.

Осы шығармашылық топтан өңделіп жіберілетін тапсырмаларды ата-аналар жақсы қабылдап, балаларымен үй жағдайында дұрыс көңіл-күймен жүргізу мақсатында «Бақытты отбасы» айдары ашылды. «Бақытты отбасы» (1180 ата-аналар) айдарында берілетін тапсырмалардың барлығы ойын түрінде жүргізіледі және ата-аналарға арнайы жинақтар нұсқау ретінде таратылады. 

Осы бағытта облысымыздағы «Білім шырағы» газетіне айына бір рет ата-аналарға арналған мақалалар жарық көреді..

Бүгінгі таңда «Бүлдіршіндер мекені» каналында 2140 ге жуық педагогтар тіркеліп, іс-тәжірибемен бөлісуде.

Облысымыздағы әлеуметтік жағдайы төмен отбасылардың мектеп жасына дейінгі балаларымен балабақша жанынан ашылған консультациялық пункттер қызмет атқарады. 

Мектепке дейінгі тәрбие мен білім беруге қамтылған балалардың ата-аналары үшін консультациялық пункттердің желісі кеңейтіліп, осы бүлдіршіндердің ата-аналарына көмек көрсету мақсатында онлайн оқыту мен мобильді қосымшалар желілері іске қосылуда.

Қазіргі елімізде болып жатқан жағдайларға байланысты мектепке дейінгі және бастауыш білім беру арасындағы сабақтастықты күшейту шеңберінде педагогтардан кұралған шығармашылық топтар ата-аналарға көмек  ретінде вебинарлар өткізіп тұрады.

Мектепке дейінгі ұйымдардағы тәрбиешілер мен ұйымдастырылған оқу қызметтерді жүргізетін  әр пән педагогтары жұмыс жоспарындағы кестені ата-аналардың жұмыс уақтысын, үй шаруасын ескере отырып,  психологиялық, физиологиялық жағдайына байланысты баланың жас ерекшеліктері мен жеке даму ерекшеліктеріне қарай бағытталған жұмыстарды жүзеге асырады.

Балабақшада жүргізіліп келе жатқан түрлі технологиялардың тиімділігін ескере отырып ата-аналарға үй жағдайында осы технологиялардың жалғасын табу, балаларды еңбекке баулу, табиғатты қорғау, тәрбиелеу, ұлттық дәстүрлерімізді жалғастыру мақсатында жобалау технологиялары арқылы бүлдіршіндеріне тапсырма беру әр пән педагогтары арқылы өмірге бейімделіп өз-өзіне қызмет жасай алуды, іні қарындастарына комектесуді, ата-анасына қолқанат болуды мақсат етеміз.

